
МИНИСТЕРСТВО ЗА ЕКОНОМИЈА 
 

Врз основа на член 16 од Законот за метрологијата („Службен весник на Република 
Македонија“ бр. 55/02, 84/07 и 120/09), министерот за економија, донесе 

 
П Р А В И Л Н И К  

ЗА НАЧИНОТ И ПОСТАПКАТА ЗА РЕАЛИЗАЦИЈА, ЧУВАЊЕ И ОДРЖУВАЊЕ НА 
СЕРТИФИЦИРАНИ РЕФЕРЕНТНИ МАТЕРИЈАЛИ ЗА АЛКОХОЛ∗ 

 
Член 1 

Со овој правилник се пропишува начинот и постапката за реализација, чување и 
одржување на сертифицирани референтни материјали за алкохол. 

 
Член 2 

Заради реализација, чување и одржување на сертифицирани референтни материјали се 
применува методот на изразување на алкохолната јачина, изразена преку зафатнина или 
изразена преку маса со примена на формула којашто дозволува да се направат табели за 
пресметување на алкохолната јачина врз oснова на направените мерења, наведена во 
Прилогот кој е составен дел на овој правилник (во натамошниот текст: Прилог). 

 
Член 3 

Референтните материјали со вредности за алкохолната јачина на алкохолните раствори 
кои се добиваат од алкохолометриските табели направени врз основа на формулата дадена 
во точка 4 од Прилогот и од мерењата направени со алкохолометрите или алкохолните 
ареометри со важечки жигови или со еталони кои имаат барем еднаков степен на точност 
се сметаат за сертифицирани. 

При користење на алкохолометриските табели за означување на алкохолната јачина, 
како што е наведено  во Прилогот, се користат следните ознаки:  

- „% vol“ за алкохолна јачина по зафатнина и  
- % mas“ за алкохолна јачина по маса. 

 
Член 4 

По правило алкохолните раствори се подготвуваат непосредно пред употреба. 
Растворите не се одржуваат и се чуваат кратко во садови со сертифицирана херметичност. 

 
Член 5 

Овој правилник влегува во сила наредниот ден од денот на објавувањето во „Службен 
весник на Република Македонија“. 

 
  Бр. 25-5872/5                   

9 октомври 2010 година                     Министер за економија, 
         Скопје                                             Фатмир Бесими, с.р. 
 
__________________ 
∗ Со овој правилник се врши усогласување со Европската Директива на Советот од 27 Јули 1976 година за 
приближување на законите на земјите – членки кои се однесуваат на табели за алкохол, 1976/766/ЕЗ на 
Европската унија, број 31976L0766. 

